
hægt að fullyrða að flestir sem eru mikið með 
í heilli kosningabaráttu eru komnir með alveg 
nóg af vöfflum og grilluðum pulsum.  

Hvernig viljið þið að Hafnarfjarðarbær 
verði eftir tíu ár? 
Við viljum að það verði meira að gera fyrir 
ungt fólk í bænum. Það er það sem hefur 
vantað. Við höfum Kaffi Aróma, Súfistann og 
A. Hansen en það væri gaman ef það væru 
einhverjir fleiri staðir og fjölbreyttari þar sem 
ungt fólk gæti komið saman og skemmt sér. 
Þetta viljum við gera með því að bæta umhverfi 
fyrir fyrirtæki í bænum. Með því verður meira 
mannlíf, meiri grundvöllur fyrir afþreyingu og 
þjónustu, veitingastaði, kaffihús og aðra staði 
þar sem ungt fólk getur hist og skemmt sér 
saman. Það væri til dæmis alveg frábært að fá 
bíó sem sýnir nýjar myndir í Fjörðinn. 

Þegar Hamar kom að máli við þau 
Kristjönu Ósk Jónsdóttur, Gísla Rúnar 
Gíslason og Axel Guðmundsson félaga 
í Stefni, félagi ungra Sjálfstæðismanna 
voru þau í óðaönn að undirbúa fyrir 
pöbbkviss sem haldið var fimmtudag-
inn 20. maí í félagsheimili Sjálfstæðis-
flokksins að Norðurbakka. Þau sættust 
þó á að setjast niður í stutta stund 
og ræða um starf Stefnis og ýmislegt 
annað. 

Hvernig er starfsemi Stefnis háttað? 
Við stöndum fyrir málefnafund-
um og störfum með flokknum að 
ýmsum málum. Svo höldum við ýmsar 
skemmtanir fyrir ungt fólk í Hafnar-
firði. Til dæmis hafa fastir liðir verið 
meistaradeildarkvöld, pókerkvöld og pöbbkviss, 
eins og við erum að undirbúa núna. Þessi kvöld 
hafa gengið mjög vel og verið mjög fjörug. 

Hvers vegna byrjuðuð þið í Stefni?
Við höfum öll haft áhuga á pólitík frá unga aldri 
og það að byrja í Stefni er mjög góð leið til að 
koma sér inn í starfið. Pólitík og allt í kringum 
hana er mjög skemmtilegt starf og góður 
félagsskapur og ef maður hefur áhuga er kjörið 
að byrja í ungliðahreyfingu. Maður kynnist 
starfinu vel og er með í því sem er gert. 

Er starfið alltaf skemmtilegt? 
Þetta getur auðvitað verið krefjandi og tekið 
tíma. Við erum öll í skóla og flest í vinnu líka 
þannig að þetta getur verið dálítið púsluspil. 
En ef maður hefur áhuga á pólitík þá er þetta 
virkilega skemmtilegt. Það er samt kannski 

Skemmtilegt starf og 
góður félagsskapur

Hvers vegna á ungt fólk að kjósa 
Sjálfstæðisflokkinn?
Það er mikið af nýju, öflugu fólki 
á listanum í Hafnarfirði sem þekkir 
málefni ungs fólks og leggur áherslu á 
þau. Það er líka hagsmunamál fyrir alla 
að bæta fjárhagsstöðu Hafnarfjarðar 
og atvinnuhorfur. Sjálfstæðisflokk-
urinn er tilbúinn í það verkefni.

Hvaða málefni skipta ykkur mestu? 
Kristjana: „Skólamálin og fjölskyldu-
málin finnst mér skipta miklu máli. Ég 
er fjögurra barna móðir og þekki þau 
mál því mjög vel. Það sem mér finnst 
að bæjarstjórn þurfi að einbeita sér 
meira að er að fjölskyldan sé í fyrir-
rúmi og að meira sé hugsað um innra 

starf skóla og stofnana frekar en að byggja 
bara upp aðstöðu eins og hefur verið gert í 
sumum tilvikum.“ 

Axel: „Mér finnst æskulýðs- og tómstunda-
málin skipta miklu máli. Ég starfa sem tóm-
stundaleiðbeinandi og hef kynnst því vel hvað 
æskulýðsmálin skipta miklu máli. Það er gott 
starf í gangi sem má byggja enn betur upp.“  

Gísli: „Atvinnumál fyrir ungt fólk skipta mjög 
miklu máli núna. Það verður að vera atvinna 
fyrir ungt fólk í bænum og það er alveg augljóst 
að til þess að það nái fram að ganga þarf að 
byggja upp betra umhverfi fyrir fyrirtæki í bæn-
um. Ef fleiri fyrirtæki koma í bæinn, þá verður 
til meiri vinna og auk þess meira mannlíf. 

Félagar í Stefni reyna að vinna eins og þau geta í kosningabaráttunni en 
það getur verið mikið púsluspil fyrir þá sem eru bæði í skóla og vinnu

Kristjana, Gísli og Axel vilja að það verði meira að gera fyrir ungt 
fólk í Hafnarfirði, bæði hvað varðar atvinnu og afþreyingu.


